Rhif 15

Pwyllgor Gwaith, Nos Lun, Ionawr 26, 2004 am 7 o’r gloch yn Siambr y Cyngor, Llangefni

Presennol

Helen Evans, R. Geraint Thomas, Elwyn Jones, Manon Morris Williams, Gethin Morris Williams, Nia Efans, Delyth Rees, Ruth Davies, Rhian Pierce Jones, Einir Morris, Glenys Jones, Bethan Jones, Eirianwen Williams, John Idris Jones, Siân Pritchard, Jim O’Rourke, Siân Eirian, Sheelagh Edwards, Derek Evans (Cadeirydd), Llinos Hughes, Alwen Jones (Ysgrifenyddion).

Ymddiheuriadau

Richard Parry Jones, Islwyn Humphries, Dafydd Idriswyn, Manon Davies, Carys Ll. Jones, Rhian Williams, Rhian Ll. Jones, Eirian S. Williams, Gwawr Bell, Rowenna Thomas, Alwyn Owens, Richard Williams, Edward M. Jones

Croesawyd pawb i gyfarfod cyntaf 2004 o’r Pwyllgor Gwaith gan bwysleisio mai edrych ymlaen mae pawb rwan.

Rhoddwyd croeso arbennig i Jim O’Rourke a dymunwyd yn dda iddo i’r dyfodol.

Diolchodd Jim i bawb am yr holl waith caled ac anogwyd ni i barhau i weithio am y chwe mis nesaf. Nododd fod aelodaeth i fyny cryn dipyn eleni a bod yr Urdd yn mynd trwy gyfnod o ddatblygiad mawr.Dymunodd yn dda i bawb a diolchwyd iddo gan y Cadeirydd am ei waith caled dros y Mudiad.

Derbyniwyd y Cofnodion fel rhai cywir.

Deallwyd ein bod wedi cael newyddion da ynglyn â’r ffaith y bydd y Pafiliwn yn barod i symud i mewn iddo ar y 19eg o Ebrill.

Materion yn Codi o’r Cofnodion

Cerdd (Delyth)

Heb gyfarfod ers y Pwyllgor Gwaith diwethaf.

Perfformiad o’r ‘Meseia’ wedi bod. Gwnaethpwyd elw o £346 a derbyniwyd rhodd o £400 gan ddau o gorau sy’n cael eu harwain gan Grês (Pritchard) – Merched Llannerch a Meibion y Foel.Y gweithgaredd nesaf fydd  Sioe Ffasiynau yn Pringles ym Mis Mawrth.

Y Sioe Uwchradd

Mae 2 ymarfer wedi bod hyd yn hyn. Cafwyd ymateb arbennig. Ail-wrandawyd ar y mwyafrif o’r aelodau ac yn gallu pennu cast erbyn yfory. Mae tua 100 o blant ar y gofrestr ar hyn o bryd ond bydd angen ychydig mwy o fechgyn. Mae Andrew Angel ac Eleri Jones yn cyfeilio ac yn cynorthwyo.

Cerdd Dant (Eirianwen)

Cafwyd cyfarfod Nos Iau diwethaf – y prif beth oedd trafod Sioe Ffasiynau ‘Morgan’ sy’n cael ei chynnal yn y Fic, Porthaethwy ar Fawrth 24ain.Trafodwyd stiwardio’r rhagbrofion.

Llefaru (Glenys)

Trafodwyd y gŵyn swyddogol ynglŷn â darn y Grŵp Llefaru 12 - 15 oed. Pwysleisiwyd mai dewis y Panel Canolog oedd y darn yma ac nid dewis y Pwyllgor Lleol. Nodwyd fod y Pwyllgor Llefaru o fewn £100 i gyrraedd y targed. Ar hyn o bryd, mae’r Pwyllgor yn chwilio am wirfoddolwyr i gynorthwyo stiwardio’r rhagbrofion.

Drama (Elwyn)

Roedd noson wedi ei threfnu ar gyfer Nos Wener nesaf ond oherwydd profedigaeth, nid oedd John a Maureen yn teimlo y gallent fod wedi perfformio. Bydd y noson yn cael ei hail-threfnu – mae’r tocynnau’n parhau yn ddilys.

Dawnsio Gwerin

Bydd y Pwyllgor yn cyfarfod yr wythnos nesaf a deallwyd y bydd Owen Huw yn cadeirio’r cyfarfod cyntaf.

Addysg Gorfforol

Ar hyn o bryd yn trefnu cyngerdd.

Y Dysgwyr

Cynhaliwyd Dawns Werin ar y cŷd â’r Pwyllgor Dawnsio Gwerin. – Cynhelir y pwyllgor nesaf ar Chwefror y 5ed.

Llên

Cynhelir y Pwyllgor nesaf yn Ysgol Llanfairpwll ar y 10fed o Chwefror – bydd llyfrgellydd yn bresennol ar gyfer trafod adloniant ar y Maes.

Celf (Ruth)

Mae’r Pwyllgor yn cyfarfod yn gyson ar hyn o bryd ar gyfer trefnu’r arddangosfa.

Bydd y cystadlaethau celf yn cael eu beirniadu ym Mis Ebrill yn Ysgol Syr Thomas Jones, Amlwch. Gobeithir y bydd cefnogaeth Sirol gref i’r Cystadlaethau Celf.

Bydd y Pwyllgor yn cydweithio â Chyngor Môn a deallwyd fod llawer o gefnogaeth ar ran y Cyngor.Bydd angen meddwl am rhywun i agor yr arddangosfa yn swyddogol.

Bydd gweithdai a gweithgareddau yn cael eu cynnal ar y cŷd ag Oriel Môn.

Nodwyd fod papurynnau ar werth. Deallwyd fod Fforwm Gelf yn Ucheldre ond yn anffodus, nid yw staffio canolog ar gael. Awgrymwyd y gellid holi pwy fyddai ar gael o wahanol bwyllgorau testun / Apêl i gynorthwyo.

Ieuenctid ac Adloniant (Nia)

Cynhelir cyfarfod yr wythnos nesaf. Mae’r Eisteddfod Dafarn wedi bod.

Mae Aelwyd yr Ynys yn cyfarfod pob Nos Sul ar gyfer y Cystadlaethau Llwyfan.

Mae noson wedi ei threfnu yn Ucheldre ar yr 28ain o Chwefror.

Gobeithir trafod ‘gig’ ar gyfer nos Sadwrn olaf yr Eisteddfod.

Cyhoeddusrwydd (Bethan)

Mae’r nwyddau yn parhau i fod ar werth a gobeithir eu gwerthu yn yr Eisteddfodau Cylch a Sir.Mae llun Wilf Roberts hefyd yn parhau ar werth. Nodwyd y bydd angen gwybodaeth am y gwahanol ddigwyddiadau ar gyfer y papurau lleol a bro.Mae 100 o arwyddion wedi eu harchebu – maint arwyddion hysbysebu tai.Gogledd – Orllewin Môn sydd â phrinder o wirfoddolwyr i arddangos yr arwyddion. Gobeithir y bydd yr arwyddion yn barod yn ystod yr wythnos.Mae cystadleuaeth Monstar – lliwio – ar y gweill.Mae Siân yn trefnu taith Monstar ar gyfer yr wythnos nesaf – deallwyd fod 48 allan o 52 wedi ymateb. Deallwyd fod Andrew Jones yn gweithio yn Swyddfa’r Urdd am gyfnod, ac mae’n darparu Datganiadau’r Wasg – Cadeiryddion y Pwyllgorau testun i gysylltu gan nodi’r gweithgareddau sy’n mynd ymlaen. Canmolwyd Pwyllgor Apêl Llanfechell am anfon cyhoeddusrwydd da i’r ‘Arwydd’  .

Gweithgareddau (Manon)

Y Sioe Gynradd – Deallwyd fod cwynion wedi eu datgan ynglŷn â lleoliad yr ymarferion – ond ni fydd newid. 136 sydd ynddi ar hyn o bryd gyda 7 wedi tynnu’n ôl yn barod. Mynegodd y Pwyllgor eu dymuniad i roi pwysau ar y cynhyrchwyr i gynyddu’r nifer e.e. gofyn i flwyddyn 4. Cynigiwyd hefyd ein bod yn cynnig ariannu rhywfaint ar drafnidiaeth i’r ymarferion e.e. gallai Cymunedau’n Gyntaf ein cynorthwyo.

Y Seremonïau : Dydd Llun – Talwrn, Llanbedrgoch  ac Ysgol y Graig  fydd yn cymeryd rhan o dan hyfforddiant Owen Huw.

Dydd Mawrth – Olwen Green sydd â chyfrifoldeb.

Dydd Mercher – Dalgylch Caergybi yn dawnsio Dawns Cadi Ha’.

Dydd Iau – yn y broses o gysylltu â Susan Bracegirdle.

Dydd Gwener – Tim yn gyfrifol.

Mae llythyr ar fin mynd allan ar gyfer y Tywyswyr.

Deallwyd fod Ysgol y Bont wedi datgan cŵyn na chawsant gyfle fel yr ysgolion eraill i gymeryd rhan yn y seremonïau, - ond deallwyd fod yr ysgol wedi gwrthod cynigion i gymeryd rhan mewn gweithgareddau eraill a gynigiwyd iddynt gan yr Urdd.

Gwasanaeth Bore Sul : Bydd adrodd yn ôl ar y trefniant yn y pwyllgor nesaf. Y thema fydd ‘Pontydd’. Bydd angen dau berson ifanc i gyflwyno’r oedfa ond yn ogystal i gyflwyno eu hymateb eu hunain. Deallwyd fod Mared Jones o Lanfairpwll wedi derbyn ond heb dderbyn ateb hyd yn hyn gan Gwion Lewis o Langefni.

Cerddoriaeth – gobeithir cael llawer o Ganu Gospel. 

Bydd ymarfer i’r gynulleidfa am 10 o’r gloch.

Y Seremoni Agoriadol : Mynegwyd pryder o safbwynt cyfraniad TIM i’r Seremoni Agoriadol, ond cafwyd cadarnhad gan Sheelagh nad oedd unrhyw broblem yn codi. 

Y Cyngerdd : Nid oes sicrwydd ar hyn o bryd os bydd angen y Cyflwyniad yn y Cyngerdd Agoriadol.

Taflwyd syniadau am weithgareddau â naws lleol  e.e.

· Gweithdy Jas – Einion Dafydd a Gwyn

· Taith dractor

· Taith Cwad

· Bad Achub

· Hofrennydd – Mona

Diolchwyd i Manon am yr adroddiad cynhwysfawr.

Stiwardio (Geraint)

Pwyllgor wedi ei gynnal ac amlinelliad o’r dasg wedi ei gosod.

Y prif waith fydd dosbarthu taflenni yn chwilio am stiwardiaid yna cysylltir yn ôl gan ofyn i’r gwirfoddolwyr i nodi amser.

Enwyd cymdeithasau, Ffermwyr Ifanc, corau, Ysgolion Uwchradd a.y.y.b. y gellid cysylltu â hwy. Bydd rhaid hysbysebu yn y Papurau Lleol ac yn y Papurau Bro. 

Bydd angen stiwardiaid ar gyfer :

-    Y Babell Groeso

· Y Babell Ymgynnull

· Y Pafiliwn.

Bydd angen tua 25 ar gyfer pob shifft.

Bydd Prif Stiward ar bob adran – a byddant yn cael hyfforddiant a chyfarwyddyd e.e. ar ôl Oedfa’r Bore ar y Sul.

Bydd y Stiwardiaid yn derbyn eu tocynnau mynediad a’u siacedi wrth gofrestru wrth y Fynedfa. Bydd Tocyn Bwyd ar gael ar gyfer y rhai hynny fydd yn gwneud 2 shifft stiwardio ar ôl ei gilydd.

Cyllid (Einir)

Cyfarfod wedi ei gynnal.

Aethpwyd drwy’r ardaloedd – erbyn hyn mae enw cyswllt wrth bron pob ardal a’r arian yn dod i mewn. Cafwyd gair o longyfarch gan Siân ar sut mae’r arian wedi ei gasglu - £143,000.

Gwyddoniaeth a Mathemateg (John Idris)

Raffl ar y gweill.

£2000 wedi ei gasglu.

Nawdd – gweithio gyda’r Urdd ac yn gobeithio derbyn Nawdd gan BNFL i noddi’r Babell Wyddoniaeth.

Ar hyn o bryd, mae’r Pwyllgor yn chwilio am syniadau ar gyfer cael gweithgareddau llawn bwrlwm yn y Babell.

Nodyn gan Edward

Edward yn gofyn i bawb i gyfrannu gwrthrych bychan, gwerthadwy, ar gyfer yr Ocsiwn ar Fawrth 11eg.

Er Gwybodaeth

Nodwyd fod Nia Roberts wedi gorfod tynnu’n ôl fel Arweinydd am resymau personol. Deallwyd fod Rhun ap Iorwerth wedi cytuno i arwain yn ei lle.

Gohebiaeth

Dim gohebiaeth

Unrhyw Fater Arall

Erbyn y Pwyllgor Gwaith nesaf, gobeithir y bydd copïau ar gael o’r Safleoedd ar y Maes.

Rhagbrofion ar y Maes

Gobeithir defnyddio’r mannau rhagbrofion ar gyfer cynnal gweithgareddau yn y prynhawniau.

Nawdd ar gael ar gyfer Tipis.

Bydd newid yn y ddelwedd fel i’r wythnos fynd yn ei blaen.

Newyddion positif iawn ynglyn â’r Stondinwyr.

Nodwyd ein bod yn dymuno cofnodi ein diolch i Oriel Ynys Môn am eu cyfraniad arbennig.

Dyddiad y Pwyllgor nesaf : Nos Lun Chwefror 23, 2004 am 7 o’r gloch.

